
Rezime/Abstract

Cilj istraživanja ovog rada je analiza urbano-geografskog razvoja općine Orašje. S prirodno-geografskog i društveno-
geografskog aspekta objasnit će se uzroci i posljedice urbanog razvoja gradskih i seoskih naselja općine Orašje. Prirodno-
geografske odlike općine Orašje uticale su na razvoj stanovništva i naselja ovog područja. Takođe, i društveno-ekonomski
uslovi uvjetovali su razvoj naseljenosti u ovom kraju. U radu će biti prezentirane osnovne fizičko-geografske odlike općine
Orašje budući da je prirodno-geografska osnova značajno uticala na urbano-geografski razvoj ovog područja. Pored toga
istražit će se i demogeografski razvoj općine Orašje i stanovništvo kao faktor razvoja naseljenosti i naselja na ovom
prostoru. Analizirat će se naselja, njihovo teritorijalno širenje, stepen urbanizacije kao i faktori koji su uslovili njihov razvoj.
Posebna pažnja će biti posvećena urbano-geografskom razvoju gradskog naselja Orašje odnosno elementima prostorne
strukture ovog gradskog naselja (funkcionalno prostorna struktura grada, morfološka i populacijsko-demografska
prostorna struktura grada). Osim toga će biti analiziran i stepen urbanizacije i urbano-geografskog razvoja seoskih naselja
općine Orašje (Donja Mahala, Tolisa, Oštra Luka, Bok, Kostrč, Vidovice, Matići itd.). Osim navedenog pažnja će se posvetiti
i osnovnim elementima urbane infrastrukture u seoskim i gradskim naseljima općine Orašje (vodosnadbijevanje,
kanalizacija i sl.). Ključne riječi: općina Orašje, urbano-geografski razvoj, gradsko naselje Orašje, seoska naselja, prirodno-
geografske odlike, društveno-geografske odlike

